
ПРАДМОВА 

 

Вучэбна-метадычны комплекс (ВМК) па дысцыпліне “Беларуская мова” 

(раздзелы “Фанетыка”, “Арфаэпія”, “Арфаграфія”, “Графіка”, “Лексі- 

калогія”, “Фразеалогія”, “Лексікаграфія”, “Марфеміка”, “Словаўтварэнне”, 

“Марфалогія”) прызначаны для рэалізацыі стандарта спецыяльнасці  

1-01 01 01 “Дашкольная адукацыя” і забяспечвае ўмовы для эфектыўнай 

самастойнай работы студэнтаў праз аб’яднанне ўсіх неабходных вучэбных 

і вучэбна-метадычных матэрыялаў.  

Вучэбна-метадычны комплекс (далей – ВМК) мае сістэмны характар: 

вырашае задачу бесперапыннай адукацыі, абапіраецца на веды і навыкі, 

набытыя ў школе, актуалізуе і істотна ўзбагачае іх фактычным матэрыялам, 

арыентуецца на фарміраванне прафесійнай кампетэнтнасці будучых 

спецыялістаў сістэмы дашкольнай адукацыі.  

Мэта ВМК – стварыць умовы для найбольш эфектыўнай рэалізацыі 

патрабаванняў вучэбнай праграмы “Беларуская мова” і адпаведнага 

адукацыйнага стандарта вышэйшай адукацыі. 

Асноўныя задачы ВМК: павышэнне якасці падрыхтоўкі студэнтаў 

дзённай і завочнай формаў атрымання вышэйшай адукацыі спецыяльнасці  

1-01 01 01 “Дашкольная адукацыя”; арганізацыя эфектыўнай самастойнай 

працы студэнтаў па засваенні вучэбнага матэрыялу. 

ВМК уключае ў сябе канспекты лекцый, у якіх паслядоўна і з улікам 

прынцыпаў сістэмнасці і складанасці даецца студэнтам уяўленне пра 

структурна сістэмныя асаблівасці беларускай мовы, спецыфіку функцыя- 

навання адзінак розных узроўняў моўнай сістэмы; практыкаванні, якія  

могуць быць выкарыстаны як на практычных занятках, так і ў працэсе 

самастойнай работы і змест якіх накіраваны на практычнае засваенне 

тэарэтычных палажэнняў, на развіццё навыкаў самастойнага аналізу моў- 

ных фактаў, адпрацоўку навыкаў фанетычнага, арфаграфічнага, графіч- 

нага, лексічнага, фразеалагічнага, марфемнага і словаўтваральнага аналі- 

заў, а таксама навыкаў разбору самастойных і службовых часцін мовы; 

пытанні да экзамену; спіс рэкамендаванай літаратуры. 

У якасці     ілюстрацыйнага     практычнага      матэрыялу    прапануюцца  

тэксты з класічнных і сучасных мастаціх твораў, а таксама тэксты, якія 

адносяцца да публіцыстычнага стылю і выклікаюць цікавасць у чытача.  

